
Аннотация: Бул макалада билим берүүнү санариптештирүү шартында жогорку окуу 

жайлардын окутуучуларынын психоэмоционалдык абалына тийгизген таасири теориялык 

негизде талданат. Адабияттарды талдоонун негизинде санариптик технологияларды 

колдонуу менен байланышкан техностресс, телепресс, эмоционалдык чарчоо жана 

санариптик күйүп кетүү факторлору каралат. Ошондой эле санариптик компетент-

түүлүк, психологиялык туруктуулук жана уюштуруучулук колдоо окутуучулардын 

кесиптик бакубатчылыгын камсыз кылуучу маанилүү ресурстар катары белгиленет.  

Түйүндүү сөздөр: санариптештирүү, жогорку билим берүү, окутуучулар, психо-

эмоционалдык абал, техностресс, санариптик күйүп кетүү, санариптик компе-

тенттүүлүк.  

Аннотация: В статье представлен теоретический анализ влияния цифровизации 

образования на психоэмоциональное состояние преподавателей высших учебных 

заведений. На основе анализа научной литературы рассматриваются такие факторы, как 

техностресс, телепресс, эмоциональное истощение и цифровое выгорание, связанные с 

использованием цифровых технологий. Цифровые компетенции, психологическая 

устойчивость и организационная поддержка рассматриваются как важные ресурсы 

поддержания профессионального благополучия преподавателей.  

Ключевые слова: цифровизация, высшее образование, преподаватели вузов, психо-

эмоциональное состояние, техностресс, цифровое выгорание, цифровые компетенции.  

Abstract: This article presents a theoretical analysis of the impact of digitalization of 

education on the psycho-emotional state of university teachers. Based on a review of scientific 

literature, factors such as technostress, telepressure, emotional exhaustion, and digital burnout 

associated with the use of digital technologies are considered. Digital competence, psychological 

resilience, and organizational support are identified as key resources for maintaining teachers’ 

professional well-being.  

Keywords: Digitalization, higher education, university teachers, psycho-emotional state, 

technostress, digital burnout, digital competence.  

 

Киришүү. Кыргыз Республикасынын 

жогорку билим берүү системасы санариптик 

трансформация шартында олуттуу өзгөрүү-

лөргө дуушар болууда. Санариптик билим 

берүү платформаларын киргизүү, аралаш 

жана дистанттык окутуу формаларын өнүк-

түрүү, ошондой эле билим берүүнү баш-

карууну санариптештирүү жогорку мектеп-

тин мүмкүнчүлүктөрүн кеңейтүү менен бирге 

окутуучулардын кесиптик ишмердүүлүгүнө 

жаңы талаптарды коюуда. Бул шарттарда 

окутуучулардан жогорку деңгээлдеги сана-

риптик компетенттүүлүк, кесиптик мобил-

дүүлүк жана өзгөрмө билим берүү чөйрөсүнө 

ыкчам адаптациялануу жөндөмү талап 

кылынат. «Санариптик билим берүү чөйрөсү 

билим берүү процессинин катышуучула-

рынын ортосунда натыйжалуу өз ара 

аракеттенүү, билим жана тажрыйба алмашуу 

үчүн шарттарды түзөт, ошондой эле өз 

алдынча билим алуунун жана өзүн-өзү 

өнүктүрүүнүн өнүгүшүнө өбөлгө түзөт» [1].  

Ошол эле учурда санариптик трансфор-

мация процесси чектелген материалдык-

техникалык ресурстар, жетишсиз методика-

лык колдоо жана административдик жүк-

төмдүн көбөйүшү сыяктуу факторлор менен 

коштолуп, окутуучулардын психоэмоцио-

налдык абалына кошумча басым жасоодо. 

Натыйжада окутуучулардын арасында сана-

риптик стресс, эмоционалдык чарчоо, тынч-

сыздануу жана кесиптик күйүп кетүү сыяктуу 

көрүнүштөр байкала баштады [2].  

Санариптик билим берүү чөйрөсүнүн 

функционалдык мүмкүнчүлүктөрү кеңейген 

сайын, окутуучулардын психологиялык жыр-

галчылыгына байланышкан маселелер дагы 

актуалдуу болуп барат. Билим берүүнү 

санариптештирүү маселеси боюнча көптөгөн 

изилдөөлөр жүргүзүлгөнүнө карабастан, 

Кыргызстандын жогорку билим берүү сис-

темасында санариптештирүүнүн окутуучу-

лардын психоэмоционалдык абалына тий-

гизген таасирине арналган комплекстүү 

теориялык талдоолор жетишсиз. Ушуга 

байланыштуу санариптештирүүнүн оң жана 

терс жактарын комплекстүү карап чыгуу бул 

изилдөөнүн негизги багытын аныктайт.  

Кыргыз Республикасынын Министрлер 

кабинетинин 2024-жылдын 30-сентябрында-

гы № 598-т тескемесине ылайык бекитилген 

2024–2028-жылдарга карата илимди, илимий-

техникалык жана илимий-инновациялык 

ишмердүүлүктү өнүктүрүүнүн артыкчылык-

туу багыттарынын катарында «саламаттыкты 

сактоо жана адамдын жашоо сапаты» жана 

«санариптик трансформация» багыттары бел-

гиленген. Бул багыттар сунушталган изил-

дөөнүн тематикасы менен түздөн-түз байла-

ныштуу [3].  

Изилдөөнүн актуалдуулугу билим берүү 

процессинин санариптештирилиши окутуу-

чулардын кесиптик талаптарынын жогорула-

шына, эмоционалдык чарчоонун көбөйүшүнө 

жана санариптик стресстин күчөшүнө алып 

келиши менен шартталат. Ошондой эле бул 

чөйрөдө комплекстүү теориялык моделдер-

дин жетишсиздиги изилдөөнүн практикалык 

маанисин арттырат. Мындай изилдөөлөр 

билим берүү процессин башкарууну опти-



КЫРГЫЗ БИЛИМ БЕРҮҮ АКАДЕМИЯСЫНЫН КАБАРЛАРЫ  

№2 (69)  2026  

                          ИЗВЕСТИЯ КЫРГЫЗСКОЙ АКАДЕМИИ ОБРАЗОВАНИЯ   
114 

   

малдаштырууга жана окутуучулардын пси-

хоэмоционалдык бакубатчылыгын колдоо 

механизмдерин иштеп чыгууга көмөк көр-

сөтөт.  

Изилдөөнүн максаты – окутуучулардын 

психоэмоционалдык абалына билим берүүнү 

санариптештирүүнүн тийгизген таасирине 

теориялык талдоо жүргүзүү жана билим 

берүү системасынын санариптик трансфор-

мациясынын негизги тобокелдиктери менен 

ресурстарын аныктоо.  

Негизги мазмуну. Билим берүүнү сана-

риптештирүү – бул заманбап маалыматтык-

коммуникациялык технологияларды билим 

берүү процессине комплекстүү интеграция-

лоо аркылуу окутууну жеткиликтүү, ийкем-

дүү жана сапаттуу уюштурууга багытталган 

процесс. Санариптик билим берүү чөйрөсүнө 

билим берүү платформалары, электрондук 

окуу материалдары, окуудагы жетишкен-

диктерин баалоо жана мониторинг жүргүзүү 

инструменттери, ошондой эле окутуучулар 

менен студенттерди колдоо системалары 

кирет [4].  

Билим берүү чөйрөсүн маалыматташты-

руудан айырмаланып, санариптештирүү 

билим берүү системасында уюштуруучулук, 

методикалык жана педагогикалык деңгээл-

дерде комплекстүү өзгөрүүлөрдү камтыйт [4] 

Кыргызстандык жана чет өлкөлүк изилдөө-

лөрдү талдоо көрсөткөндөй, санариптешти-

рүү окутууну жекелештирүүгө, аралаш жана 

дистанттык билим берүүнү өнүктүрүүгө 

жакшы мүмкүнчүлүктөрдү түзөт. Ошол эле 

учурда бул процесс окутуучулардын кесип-

тик ишмердүүлүгүнө байланышкан психоло-

гиялык жана уюштуруучулук чакырыктарды 

дагы жаратат [2; 5; 6].  

Кыргыз Республикасынын жогорку би-

лим берүү системасында санариптештирүү 

окутуучулардын кесиптик ролунун өзгөрү-

шүнө алып келүүдө. Азыркы учурда оку-

туучулар санариптик технологияларды жана 

билим берүү платформаларын натыйжалуу 

колдонуу менен бирге маалыматтарды талдоо 

жана санариптик билим берүү контентин 

түзүү боюнча көндүмдөргө ээ болушу зарыл. 

Мындан тышкары, алардын ролу салттуу 

билим берүүчүдөн санариптик билим берүү 

чөйрөсүндө фасилитатор жана насаатчы 

ролуна өтүүдө [7].  

Акыркы жылдары көптөгөн изилдөөчү-

лөр билим берүү чөйрөсүн санариптештирүү-

нүн ар кандай аспектилерин караштырышкан. 

Айрым авторлор педагогикалык процесстин 

жана окутуучунун ролунун өзгөрүшүнө 

басым жасашса [8], башкалары билим бе-

рүүдө санариптик компетенциялардын маа-

нисин белгилешкен. О.В. Китикарь педагоги-

калык билим берүүнү маалыматташтыруу 

менен санариптештирүүнүн айырмачылык-

тарын талдап, санариптик билим берүү чөй-

рөсүн түзүүнүн негизги багыттарын көр-

сөткөн [4].  

Ошондой эле билим берүүнүн санарип-

тик трансформациясы шартында педагогдор-

дун digital-компетенцияларын өнүктүрүүнүн 

мааниси Н.И. Кисляков, Т.Г. Мороз, А.С. Ро-

щин (2022) тарабынан изилденген. Авторлор-

дун пикири боюнча, онлайн-билим берүү 

форматында окутуучулар электрондук билим 

берүү ресурстарын түзүү жана санариптик 

инструменттерди колдонуу боюнча жаңы 

көндүмдөрдү өздөштүрүүгө тийиш [9].  

Психологиялык аспекттен караганда, 

окутуучулардын психоэмоционалдык абалын 

изилдөөдө кесиптик күйүп кетүү концепция-

сы өзгөчө мааниге ээ. Америкалык психолог 

К. Маслах кесиптик күйүп кетүүнүн теория-

лык моделин иштеп чыгып, аны эмоцио-

налдык чарчоо, деперсонализация жана жеке 

жетишкендиктердин азайышы сыяктуу ком-

поненттер аркылуу түшүндүргөн (Maslach, 

Jackson, 1981). Бул модель бүгүнкү күндө 

педагогдордун кесиптик күйүп кетүүсүн 

изилдөөдө кеңири колдонулат [10].  

Көптөгөн изилдөөлөр педагогикалык 

кесиптерде эмоционалдык чарчоо жана күйүп 

кетүү тобокелдиги жогору экенин көрсөтөт. 

Педагогикалык ишмердүүлүк «адам – адам» 

системасына таандык болгондуктан, ал үз-

гүлтүксүз коммуникативдик жана эмоцио-

налдык жүктөм менен мүнөздөлөт [11].  

Акыркы изилдөөлөрдө окутуучулардын 

эмоционалдык абалы менен санариптик тех-

нологияларды колдонуу ортосундагы байла-

ныш дагы активдүү изилденүүдө. Мисалы, 

Yang жана Du (2024) онлайн-билим берүү 

шартында мугалимдердин санариптик компе-

тенттүүлүгү, өзүн-өзү натыйжалуу сезүү 

жана эмоцияларды жөнгө салуу жөндөмү 

санариптик күйүп кетүүнүн деңгээлине 

түздөн-түз таасир этерин көрсөтүшкөн [12].  

Мындан тышкары, изилдөөлөрдө «тех-

ностресс» түшүнүгү кеңири колдонулат. 

Техностресс – санариптик технологияларды 

интенсивдүү колдонуу менен байланышкан 

психологиялык чыңалуу. Kovačević ж. б. 

(2026) жүргүзгөн изилдөөдө санариптик ком-

петенциялар окутуучулардын кесиптик жыр-

галчылыгын коргоочу фактор катары кызмат 

кылары аныкталган. Санариптик компетент-

түүлүк канчалык жогору болсо, техностресс-

тин деңгээли ошончолук төмөн болот [13].  

Ошондой эле санариптик коммуника-

циялардын дагы бир аспектиси катары 

телепресс феномени каралат. Qin ж. б. (2025) 

жүргүзгөн изилдөөлөрдө кызматтык билди-

рүүлөргө жана электрондук каттарга ыкчам 

жооп берүү басымы окутуучулардын ког-

нитивдик чыңалуусун жогорулатып, эмо-

ционалдык чарчоого алып келери белги-

ленген [14].  

Мындан тышкары, айрым изилдөөлөрдө 

билим берүүнүн санариптештирилиши шар-

тында «санариптик күйүп кетүү» (digital 

burnout) түшүнүгү каралып, онлайн-билим 

берүү форматтары окутуучулардын психо-

эмоционалдык жүктөмүн жогорулатаарын 

көрсөтөт [6; 15].  

Изилдөөнүн илимий жаңылыгы билим 

берүүнү санариптештирүү шартында жо-

горку окуу жайлардын окутуучуларынын 

психоэмоционалдык абалына таасир эткен 

факторлорду комплекстүү теориялык негизде 

талдоо менен аныкталат.  

Изилдөөнүн негизги илимий жаңылык-

тары төмөнкүлөр болуп саналат:  

1.  Билим берүүнү санариптештирүү 

шартында окутуучулардын психоэмоцио-

налдык абалына таасир эткен негизги 

факторлор системалаштырылып, санариптик 

компетенттүүлүк, техностресс, телепресс 

жана кесиптик күйүп кетүү ортосундагы өз 

ара байланыштар теориялык жактан негиз-

делди.  

2.  Санариптик билим берүү чөйрөсүнүн 

окутуучулардын психологиялык жыргалчы-

лыгына тийгизген таасиринин оң жана терс 

аспектилери комплекстүү талданып, сана-

риптик компетенциялар менен уюштуруу-

чулук колдоо коргоочу факторлор катары 

каралды.  

3.  Билим берүүнү санариптештирүү 

шартында окутуучулардын психоэмоцио-

налдык абалын түшүндүргөн теориялык 

модель сунушталып, анда санариптик транс-

формациянын ресурстары жана тобокелдик-

тери өз ара байланышта каралды [15; 16; 17].  

Жүргүзүлгөн теориялык талдоонун не-

гизинде билим берүүнү санариптештирүүнүн 

окутуучулардын психоэмоционалдык аба-

лына тийгизген таасирин түшүндүргөн кон-

цептуалдык модель сунушталат.  

Бул модель үч негизги компоненттен 

турат:  

1. Санариптик трансформация фак-

торлору  

Бул топко билим берүү процессинде 

санариптик технологияларды активдүү кол-

донуу менен байланышкан факторлор кирет:  

•  санариптик билим берүү платфор-

малары;  

•  онлайн- жана аралаш окутуу форма-

лары;  

•  электрондук документ жүгүртүү жана 

санариптик отчеттуулук;  

•  санариптик коммуникациялар.  

Бул факторлор окутуучулардын ишмер-

дүүлүгүнүн уюштурулушуна жана эмгек 

жүктөмүнө түздөн-түз таасир этет.  

2. Психологиялык тобокелдик фактор-

лору  

Санариптик трансформациянын шар-

тында төмөнкү психологиялык тобокелдик-

тер пайда болушу мүмкүн:  

•  техностресс;  

•  телепресс;  

•  эмоционалдык чарчоо;  

•  кесиптик жана санариптик күйүп 

кетүү.  

Бул факторлор окутуучулардын психоло-

гиялык абалына терс таасир тийгизип, 

кесиптик натыйжалуулукка жана жумуштан 

канааттанууга таасир этет.  

3. Коргоочу ресурстар  

Окутуучулардын психоэмоционалдык 

бакубатчылыгын сактоого көмөктөшүүчү 

ресурстар төмөнкүлөр болуп саналат:  

•  санариптик компетенттүүлүк;  

•  психологиялык туруктуулук;  

•  эмоцияларды жөнгө салуу жөндөмү;  

•  уюм тарабынан көрсөтүлгөн мето-

дикалык жана психологиялык колдоо.  

Бул ресурстар психологиялык стресстин 

факторлорунун таасирин азайтып, окутуу-

чулардын кесиптик бакубатчылыгын жогору-

латууга жардам берет (1-сүрөттү караңыз).  

 

 

 

 

 

 

 

 

 

 

 

 

 

 

 

 

 

 

 

1-сүрөт – Санариптештирүүнүн окутуучулардын психоэмоционалдык абалына тийгизген 

таасиринин теориялык модели 

Санариптик билим берүү 

платформалары  

Онлайн- жана аралаш 

окутуу формалары  

Электрондук документ 

жүгүртүү жана санариптик 

отчеттуулук   

Санариптик 

коммуникациялар  

Техностресс  

Телепресс  

Эмоционалдык чарчоо  

Кесиптик жана санариптик 

күйүп кетүү  

Психологиялык туруктуулук  

ЖОЖ тарабынан 

көрсөтүлгөн методикалык 

жана психологиялык колдоо  

Эмоцияларды жөнгө салуу 

жөндөмү  

Санариптик 

Билим берүүнү санариптештирүүнүн окутуучулардын 

психоэмоционалдык абалына тийгизген таасири  

Санариптик 

трансформация 

факторлору  

Психологиялык 

тобокелдиктер 

акторлору  

Коргоочу ресурстар 



КЫРГЫЗ БИЛИМ БЕРҮҮ АКАДЕМИЯСЫНЫН КАБАРЛАРЫ  

№2 (69)  2026  

                          ИЗВЕСТИЯ КЫРГЫЗСКОЙ АКАДЕМИИ ОБРАЗОВАНИЯ   
117 

   

Жогоруда көрсөтүлгөн моделде чагыл-

дырылгандай, билим берүүнү санариптеш-

тирүү жогорку билим берүү системасында 

окутуучулардын кесиптик ишмердүүлүгүнүн 

мазмунун жана уюштурулушун олуттуу 

өзгөрттү. Санариптик билим берүү платфор-

маларынын, аралаш жана аралыктан окутуу-

нун кеңири колдонулушу билим берүү 

процессинин жеткиликтүүлүгүн жана ийкем-

дүүлүгүн жогорулатканы менен, окутуучулар 

үчүн жаңы кесиптик талаптарды жаратууда. 

Тактап айтканда, алардан санариптик ком-

петенттүүлүктүн жогорку деңгээли, адап-

тация жөндөмү, аналитикалык көндүмдөр 

жана үзгүлтүксүз кесиптик өнүгүү талап 

кылынат [18].  

Кыргыз Республикасынын жогорку окуу 

жайларында санариптик трансформация көп 

учурда материалдык-техникалык базанын 

чектелүү болушу, методикалык колдоонун 

жетишсиздиги жана административдик 

жүктөмдүн өсүшү шарттарында ишке ашы-

рылып жаткандыктан, бул окутуучулардын 

психоэмоционалдык абалына түздөн-түз 

таасирин тийгизет. Изилдөөлөр көрсөткөн-

дөй, санариптик технологияларды активдүү 

колдонуу окутуучулар арасында санариптик 

стресстин, тынчсыздануунун, эмоционалдык 

чарчоонун жана кесиптик күйүп кетүүнүн 

күчөшүнө алып келиши мүмкүн.  

Ошол эле учурда эл аралык жана ай-

мактык изилдөөлөрдө санариптик компетент-

түүлүк, психологиялык туруктуулук, өзүн-

өзү жөнгө салуу жана институционалдык 

колдоо окутуучулардын психоэмоционалдык 

бакубаттуулугун сактоодо маанилүү коргоо-

чу ресурстар катары каралат. Психологиялык 

изилдөөлөрдө кесиптик күйүп кетүү эмоцио-

налдык чарчоо, деперсоналдашуу жана жеке 

жетишкендиктердин төмөндөшү менен мү-

нөздөлөт [14; 17].  

Мындан тышкары, санариптик коммуни-

кациялардын көбөйүшү жана кызматтык 

билдирүүлөргө тез жооп берүү талаптары 

(телепрессия) окутуучулардын когнитивдик 

чыңалуусун күчөтүп, эмоционалдык чарчоо-

нун жогорулашына алып келиши мүмкүн. 

Ошол эле учурда уюштуруучулук жана 

психологиялык колдоо мындай терс таасир-

лерди азайтууга жардам берет.  

Мындан улам билим берүүнү санарип-

тештирүү процесси технологиялык жаңы-

лануу менен гана чектелбестен, педагоги-

калык, уюштуруучулук жана психологиялык 

аспектилерди камтыган комплекстүү өзгөрүү 

болуп саналат. Санариптик технологиялар 

билим берүүнүн сапатын жогорулатууга, 

окуу процессин жекелештирүүгө жана оку-

туучулардын кесиптик мүмкүнчүлүктөрүн 

кеңейтүүгө өбөлгө түзгөнү менен, алардын 

психоэмоционалдык абалга тийгизген таа-

сирин да эске алуу зарыл.  

Демек, Кыргызстандын жогорку билим 

берүү системасында санариптик трансфор-

мацияны натыйжалуу ишке ашыруу үчүн 

окутуучулардын санариптик компетенттүү-

лүгүн өнүктүрүүгө, методикалык жана пси-

хологиялык колдоону күчөтүүгө, ошондой 

эле эмгек жүктөмүн оптималдаштырууга 

багытталган комплекстүү чараларды ишке 

ашыруу талап кылынат. Бул аракеттер 

педагогдордун психоэмоционалдык баку-

баттуулугун сактоого жана билим берүү 

процессинин жалпы натыйжалуулугун жого-

рулатууга мүмкүндүк берет.  

Корутунду. Жүргүзүлгөн адабияттарды 

талдоо билим берүүнү санариптештирүү 

билим берүү системасын өнүктүрүүнүн маа-

нилүү багыты болуп саналганын көрсөтөт. 

Санариптик технологиялар билим берүү 

процессинин жеткиликтүүлүгүн жана ийкем-

дүүлүгүн жогорулатып, билим алуунун жаңы 

формаларын өнүктүрүүгө шарт түзөт.  

Бирок изилдөөлөрдүн жыйынтыктары 

санариптик трансформация окутуучулардын 

кесиптик ишмердүүлүгүнө кошумча талап-

тарды жаратканын да көрсөтөт. Санариптик 

технологияларды активдүү колдонуу оку-

туучулардан жаңы көндүмдөрдү жана 

компетенцияларды талап кылуу менен бирге 

психоэмоционалдык жүктүн көбөйүшүнө 

алып келиши мүмкүн.  

Адабияттарда белгиленгендей, санарип-

тик технологиялардын интенсивдүү колдо-

нулушу техностресс, телепресс жана сана-

риптик күйүп кетүү сыяктуу психологиялык 

көрүнүштөрдүн пайда болушуна алып келет. 

Бул көрүнүштөр окутуучулардын эмоцио-

налдык чарчоосуна жана кесиптик канаат-

тануусунун төмөндөшүнө себеп болушу 

мүмкүн.  

Ошол эле учурда изилдөөлөр санариптик 

компетенттүүлүк жана уюм тарабынан 

көрсөтүлгөн колдоо окутуучулардын психо-

логиялык абалына коргоочу фактор катары 

кызмат кылаарын көрсөтөт. Санариптик 

көндүмдөрдүн жогорку деңгээли санариптик 

технологияларды колдонуудагы ишеним-

дүүлүктү жогорулатып, стресс деңгээлин 

азайтууга көмөктөшөт.  

Ошондуктан билим берүү системасында 

санариптик трансформация процесси оку-

туучулардын санариптик компетенттүүлүгүн 

өнүктүрүү, методикалык колдоо көрсөтүү 

жана психологиялык жардам механизмдерин 

түзүү менен коштолушу зарыл. Мындай 

комплекстүү мамиле билим берүү процес-

синин сапатын жогорулатууга жана окутуу-

чулардын психоэмоционалдык бакубатчы-

лыгын камсыз кылууга мүмкүндүк берет.  

